КОМИ РЕСПУБЛИКАЛÖН ОЛАНПАС

Специализируйтöм медицинскöй учреждениеясын 

специализируйтöм медицинскöй отсöг сетöм котыртан да шöр тöдöмлуна уджсикасö велöдан медицинскöй учреждениеясын шöр тöдöмлуна уджсикас сетан юкöнын 2005 во вылö Коми 

Республикаын меставывса асвеськöдлан органъяслы 

государственнöй полномочиеяс сетöм йылысь 

Примитöма Коми Республикаса

Государственнöй Сöветöн                                    2004 вося октябр 28 лунö

Тайö Оланпасыс Россия Федерацияса Оланподув, "Россия Федерацияын меставывса асвеськöдлöм котыртан öтувъя принципъяс йылысь", "Россия Федерацияса субъектъяслöн законодательнöй (бöрйöм) да олöмö пöртысь государственнöй власьт органъяс котыртан öтувъя принципъяс йылысь" Федеральнöй оланпасö вежсьöмъяс да содтöдъяс пыртöм йылысь", "Россия Федерацияса субъектъяслöн законодательнöй (бöрйöм) да олöмö пöртысь государственнöй власьт органъяс котыртан öтувъя принципъяс йылысь" Федеральнöй оланпасö вежсьöмъяс да содтöдъяс пыртöм йылысь" да "Россия Федерацияын меставывса асвеськöдлöм котыртан öтувъя принципъяс йылысь" федеральнöй оланпасъяс примитöмкöд йитöдын Россия Федерацияса законодательнöй актъясö вежсьöмъяс пыртöм да Россия Федерациялысь öткымын законодательнöй акт вынтöмöн лыддьöм йылысь" федеральнöй оланпасъяс, Коми Республикаса Оланподув да "Коми Республикаын меставывса асвеськöдлöм йылысь" Коми Республикаса Оланпас серти лöсьöдö Коми Республикаын меставывса асвеськöдлан органъяслы государственнöй полномочиеяс сетöмын правовöй да организационнöй подувъяс Коми Республикаын специализируйтöм медицинскöй отсöг сетан да шöр тöдöмлуна уджсикас велöдан медицинскöй учреждениеясын шöр тöдöмлуна уджсикас сетан юкöнын.  

1 статья. Сетны 2005 во вылö Коми Республикаын меставывса асвеськöдлан органъяслы государственнöй полномочиеяс:

1) кожно-венерологическöй, туберкулёзнöй, наркологическöй, онкологическöй диспансеръясын, челядьлы специализируйтöм керкаясын да мукöд специализируйтöм медицинскöй учреждениеын специализируйтöм медицинскöй отсöг сетöм котыртöм кузя (федеральнöй специализируйтöм медицинскöй учреждениеяс кындзи, кодъяслысь лыддьöгсö вынсьöдö Россия Федерацияса Правительство);

2) шöр тöдöмлуна уджсикасö велöдан медицинскöй учреждениеясын шöр тöдöмлуна уджсикас сетöм кузя (федеральнöй велöдан учреждениеясын, кодъяслысь лыддьöгсö вынсьöдö Россия Федерацияса Правительство, велöдöмысь кындзи).

2 статья. Коми Республикаын меставывса асвеськöдлан органъясöн тайö Оланпаслöн 1 статьяö гижöм государственнöй полномочиеяс олöмö пöртöм вылö колана сьöм артавсьö 2005 во вылö Коми Республикаса республиканскöй бюджетын муниципальнöй юкöнъяслöн бюджетъясö субвенцияясöн.

3 статья. Тайö Оланпаслöн 1 статьяын гижöм государственнöй полномочиеяс збыльмöдсьöны Коми Республикаын меставывса асвеськöдлан чина йöзöн, кодъясöс уполномочитöма меставывса асвеськöдлан органъясöн законодательствоöн индöм тшöктöмъяс серти 2005 во вылö Коми Республикаса республиканскöй бюджет тшöт весьтö да сетöм сьöм мында, мый сетсьö меставывса бюджетъясö тайö могъяс вылö. 

4 статья. Коми Республикаын меставывса асвеськöдлан органъяс да меставывса асвеськöдлан чина йöз кывкутöны тайö Оланпаслöн 1 статьяын гижöм государственнöй полномочиеяс збыльмöдöм вöсна сы серти, кыдзи тайö полномочиеяссö могмöдöма материальнöя да сьöмöн.

5 статья. Коми Республикаын меставывса асвеськöдлан органъясöн тайö Оланпаслöн 1 статьяын гижöм государственнöй полномочиеяс збыльмöдöм бöрся видзöдöны Коми Республикаса Правительствоöн уполномочитöм Коми Республикаса олöмö пöртысь власьт органъяс.

6 статья. Тайö Оланпасыс вынсялö 2005 вося январ 1 лунсянь.

Коми Республикаса Правительстволы примитны тайö Оланпассö збыльмöдöм могысь колана нормативнöй правовöй актъяс.

Коми Республикаса Юралысь                                                 В.А.Торлопов

